
Devaih Krita Shiva Stuti

ದೇವೈಃ ಕೃತಾ ಶಿವಸ್ತುತಿಃ

ದೇವಾಃ -
ಕುಂದಾಮಂದಮರಂದಸೌಭಗಮಹಾಮಂದಾರಸನ್ಮಾಲಿಕಾ-
ಲೋಲೋತ್ತುಂಗತರಂಗರಂಗಿತಮಹಾಗಂಗಾಂಬುಜೋತ್ಕೈರವಂ .

ಪರ್ವಾನಂದಿತಶರ್ವರೀರಮಣತೋತುಂಗಾಂಗಮೌಲಿಂ ಶಿವಂ
ಧ್ಯಾಯಾಮೋಽದ್ಯ ಮಹಾಘಸಂಸೃತಿಭವಂ ದುಃಖಂ ವಿಹಾಯಾದರಾತ್ .. 16..

ಆರಕ್ತಸುಂದರತರೈಃ ಕುರುವಿಂದಬೃಂದರಕ್ತಾರವಿಂದಮಕರಂದಪರಾಗಮೌಲಿಂ .

ಬೃಂದಾರವಂದಿತಪದಾಂಬುರುಹಂ ಮಹೇಶಂ ಸುಂದೋಪಸುಂದವರದಂ
ಜಗದಾದಿಕಂದಂ .. 17..

ಮೂರ್ಧೋರ್ದ್ಧಂ ಮಧುಪಾಲಿಝಂಕೃತಿಯುತಂ ಚಂಚಜ್ಜಟಾನಿರ್ಝರಂ
ಶೈಲಾನ್ನಿರ್ಝರಸಾರಿಣೀವ ಭವತೋ ದೃಷ್ಟಿರ್ಭವಾಂಭೋಝರೀ .

ಉದ್ಯದ್ರಾಗಮಲೀಮಸಾಂಝಟಿತಿ ನೋ ನೋಜ್ಝಂತಿ ಪಾದೌ ಹೃದಿ
ತೇ ಧನ್ಯಾಸ್ಸಜಲಂಝಲೌ ಸ ಭಗವಾನ್ಭೂಯಾಚ್ಛ್ರಿಯೈ ಸರ್ವಶಃ .. 18..
ಸೂತಃ -
ಏವಂ ಸ್ತುವಂತಿ ತೇ ದೇವಾ ಮೇರುಮೌಲಿಸ್ಥಿತಂ ಶಿವಂ .

ಗಂಧರ್ವಾಪ್ಸರಸಸ್ಸಿದ್ಧಾ ಮುನಯೋ ವೀತಕಲ್ಮಷಾಃ .. 19..
ಕೈಲಾಸೇಽತ್ರ ಮಹಾದೇವಸ್ಸನ್ನಿಧತ್ತೇ ಸದೈವ ಹಿ .

ದೇವ್ಯಾ ಮಣಿಮಯೇ ಸೌಧೇ ವಿಹರತ್ಯೇಷ ಶಂಕರಃ .. 20..
ತದ್ವಿಹಾರಂ ಶೃಣುಷ್ವಾದ್ಯ ಸರ್ವಪಾಪವಿನಾಶನಂ .

ನಾನಾಚಿತ್ರವಿಚಿತ್ರಾಶ್ಚ ಕ್ರೀಡಾಸ್ತಾಃ ಪರಮೇಶಿತುಃ .. 21..
ದೇವ್ಯಾ ಸಹ ಸುರಶ್ರೇಷ್ಠಾಃ ಕೇನ ವಾ ವರ್ಣ್ಯತೇ ಹಿ ತಾಃ .. 22..
..ಇತಿ ಶಿವರಹಸ್ಯಾಂತರ್ಗತೇ ಮಾಹೇಶ್ವರಾಖ್ಯೇ ದೇವೈಃ ಕೃತಾ ಶಿವಸ್ತುತಿಃ ..
- .. ಶ್ರೀಶಿವರಹಸ್ಯಂ . ಮಾಹೇಶ್ವರಾಖ್ಯಃ ಪ್ರಥಮಾಂಶಃ . ಅಧ್ಯಾಯಃ 22 -

ಶಿವಗೌರೀಸಂವಾದೇ ಕೈಲಾಸಲಿಂಗವರ್ಣನಂ . 16-22..

- .. shrIshivarahasyam . mAheshvarAkhyaH prathamAMshaH . adhyAyaH 22 -

shivagaurIsaMvAde kailAsalingavarNanam . 16-22..

Notes:

ದೇವೈಃ ಕೃತಾ ಶಿವಸ್ತುತಿಃ

Deva-s ದೇವಾಃ eulogize Śiva ಶಿವ and Sūta ಸೂತ outlines the merit of listening

about the pastimes of Śiva ಶಿವ residing at the Peak of Mount Kailāsa ಮೇರುಮೌಲಿ
(ಕೈಲಾಸಮೌಲಿ).

